Парадак абскарджвання адміністрацыйных рашэнняў
Парадак абскарджвання адміністрацыйных рашэнняў устаноўлены Законам Рэспублікі Беларусь ад 28 кастрычніка 2008 года "Аб асновах адміністрацыйных працэдур".
Артыкул 30. Парадак абскарджання адміністрацыйнага рашэння

1. Зацікаўленая асоба і трэцяя асоба валодаюць правам на абскарджанне адміністрацыйнага рашэння ў адміністрацыйным (пазасудовым) парадку.

2. Адміністрацыйная скарга накіроўваецца ў вышэйстаячы дзяржаўны орган (вышэйшую арганiзацыю) альбо ў дзяржаўны орган, іншую арганізацыю, да кампетэнцыі якіх у адпаведнасці з заканадаўчымі актамі і пастановамі Савета Міністраў Рэспублікі Беларусь адносіцца разгляд такіх скаргаў (далей - орган, які разглядае скаргу).

3. Абскарджанне адміністрацыйнага рашэння ў судовым парадку ажыццяўляецца пасля абскарджання такога рашэння ў адміністрацыйным (пазасудовым) парадку, калi iншы парадак абскарджвання не прадугледжаны заканадаўчымі актамі.

У выпадку адсутнасці органа, які разглядаў скаргу, адміністрацыйнае рашэнне ўпаўнаважанага органа можа быць абскарджана непасрэдна ў суд.

Абскарджанне адміністрацыйнага рашэння ў судовым парадку ажыццяўляецца ў адпаведнасці з грамадзянскім працэсуальным або гаспадарчым працэсуальным заканадаўствам.

! Абскарджанне адміністрацыйных рашэнняў, прынятых аддзелам загса Мёрскага райвыканкама, ажыццяўляецца ў Галоўнае ўпраўленне юстыцыі Віцебскага аблвыканкама.

У адпаведнасці з артыкулам 225 Кодэкса Рэспублікі Беларусь аб шлюбе і сям'і, адмова ў выпраўленні памылак і унясенні змяненняў, дапаўненняў у запiсу актаў грамадзянскага стану можа быць абскарджаны ў суд.

Парадак падачы і разгляду такіх скаргаў вызначаны артыкуламі 348-350 Грамадзянскага працэсуальнага кодэкса Рэспублікі Беларусь. У адпаведнасці з артыкулам 355 Грамадзянскага працэсуальнага кодэкса Рэспублікі Беларусь такая скарга можа быць пададзеная ў суд у месячны тэрмін, які вылічваецца з дня, калі грамадзяніну стала вядома аб парушэнні яго права.

Прапушчаны па ўважлівых прычынах тэрмін для падачы скаргі можа быць адноўлены судом. Суд мае права таксама прыпыніць выкананне абскарджваемага дзеяння да вырашэння скаргi.
